​​ ງົບປະມານ​ທີ່ ທລຍ ສະໜັບສະໜູນໃນສົກປີ 2011-12 ສໍາລັບ ເມືອງ​ເຊ​ໂປ​ນ ​ແມ່ນ​ໄດ້​ສຸມ​ໃສ່​ວຽກ​ງານ​ສຶກສາ​ສູງ​ກວ່າ 50%
ໂດຍ: ສິນ​ນະຄອນ ອິນ​ທິລາດ
     ສຳລັບຮອບວຽນ ທີ 9 ນີ້ ເມືອງເຊໂປນ ແຂວງສະຫວັນນະເຂດໄດ້ຮັບທຶນສະໜັບສະໜູນໃນການກໍ່ສ້າງພື້ນຖານໂຄງ
ລ່າງຈາກ ທລຍ ທັງໝົດຈຳນວນ 498.3416.972 ກິບ ໃນນັ້ນໄດ້ສຸມໃສ່ວຽກງານສຶກສາຫຼາຍກວ່າ 50% ເປັນງົບປະມານ
ທັງໝົດ 2.504.234.766 ກິບ ໃນນັ້ນແມ່ນໄດ້ກໍ່ສ້າງໂຮງຮຽນຈຳນວນ 6 ຫຼັງ ຄື ​ໂຮງຮຽນ ບ້ານມັນ​ຈີ ກຸ່ມ​ມັນ​ຈີ ,​ໂຮງຮຽນ ບ້ານ ພະ​ໂລະ ກຸ່ມສະອີຕ້ອນ ,ໂຮງຮຽນບ້ານ ​ກົກ​ໝາກ ກຸ່ມ ລະອາ​ນ ,​ໂຮງຮຽນບ້ານ​ວັງ​ເລີກ ກຸ່ມສະ​ແລນ ,​ໂຮງຮຽນ ບ້ານສະ​ໜູນ, ກຸ່ມ​ແກ້ງ​ກົກ  ​ແລະ ​ໂຮງຮຽນບ້ານກ໊ອກ, ກຸ່ມກະປາຍ .   ເຊິ່ງໂຮງຮຽນດັ່ງກ່າວນັ້ນຈະໄດ້ໄປຊ່ວຍແກ້ໃຂຫຼຸດຜ່ອນ
ຄວາມທຸກຍາກ ອັນເນື່ອງມາຈາກການເຂົ້າເຖິງການບໍລິການທາງດ້ານການ​ສຶກສາຂອງລູກຫຼານອັນເປັນທີ່ຮັກຂອງເຂົາ ເຈົ້າ  ເປັນໜໍ່ແໜງ  ເປັນອະນາຄົດ  ຂອງປະເທດຊາດນັ້ນ ໄດ້ຮັບການສຶກສາ, ເປັນກ້ອນທຶນອັນລຳ້ຄ່າໃນການພັດທະນາປະເທດຊາດ  ແລະ  ຈະສາມາດຫຼຸດພົ້ນອອກຈາກຄວາມທຸກຍາກຢ່າງຖາວອນ.
   ຍ້ອນເຫັນໄດ້ຄວາມສຳຄັນຄືແນວນັ້ນ ແລະ ຍ້ອນວ່າຊຸມຊົນມີຄວາມເຂົ້າອົກເຂົ້າໃຈການຂະບວນການພັດທະນາຕາມ
ຮູບແບບການມີສ່ວນຮ່ວມຊຸມຊົນຈິງໄດ້ ຕັດສິນໃຈ ແລະ ເອົາໃຈໃສ່ຮ່ວມມື ໃນທຸກຂັ້ນຕອນ ເລີ່ມແຕ່ການມີສ່ວນໃນ
ການວາງແຜນ ເລີ່ມແຕ່ຂັ້ນບ້ານເປັນຕົ້ນມາຈົນໄດ້ຮັບການກໍ່ສ້າງໂຄງການ  ແລ້ວກໍມີສ່ວນຮ່ວມໃນການຈັດຕັ້ງປະຕິບັດ
ໂຄງການເປັນຕົ້ນການຕິດຕາມ-ກວດກາ ການປະກອບສ່ວນທາງດ້ານແຮງງານ ແລະວັດສະດຸທ້ອງຖີ່ນ ສາມາດຄິດໄລ່
ເປັນມູນຄ່າທັງໝົດປະມານ 207.144.900 ກີບໃນຈໍານວນ 6ໂຄງການ.    
ສິ່ງທີ່​ສໍາຄັນ​ອັນສຸດທ້າຍ​ແມ່ນ​ຄວາມເປັນການ​ເປັນ​​ເຈົ້າການຂອງຊຸມ​ຊົນໃນການປົກປັກຮັກສາໂຄງການ ເຊິ່ງ​ເຂົາ​ເຈົ້າໄດ້ມີການ​ແຕ່ງຕັ້ງຄະນະກຳມະການປົກ​ປັກ​ຮັກສາ,   ສ້າງກົດລະບຽບ ແລະ ສ້າງກອງທຶນບູລະນະ​ສ້ອມ​ແປງ ເພື່ອທີ່ຈະເປັນສິ່ງຄ້ຳປະກັນວ່າໂຄງການທີ່ກໍ່ສ້າງໄປແລ້ວນັ້ນ ຈະໄດ້ຖືກປົກປັກຮັກສາຈາກຊຸມຊົນເປັນຢ່າງດີ.

